KROS TXIKIAREN ARAUTEGIA

1.- DATA ETA LEKUA

Herri Ametsa Talaia Kros Txikia 2027ko urtarrilaren 31n, goizeko
09:00etan hasiko da. Abiapuntua eta helmuga Herri Ametsa Ikastolan izango
dira. Ez da lehiaketa, honenbestez, ez da sailkapenik egongo. Helburua
ume guztiek ongi pasatzea eta ibilbide osoa egitea da. Horretarako,

une orotan boluntarioen laguntza izanen dute.

2.- IBILBIDEA

Hainbat ibilbide daude, umeen adinaren arabera. Umeak boluntarioekin
aterako dira eta helmugatik gertu bakarrik iristen utziko zaie.

DBH (gutxienez 2 ikasle; gehienez, 20): 800m. 09:00etan.

LH 4, 5 eta 6 (gutxienez: 5 haur; gehienez, 20): 500m, 09:05ean.

LH 1, 2 eta 3 (gutxienez: 5 haur; gehienez, 20): 200m, 09:10ean.

HH 3, 4 eta 5 (gutxienez: 5 haur; gehienez, 20): 100m, 09:15ean.

3.- IZEN-EMATEA

3 eta 15 urte bitarteko haurrek parte hartu ahal izango dute, 1€-ko
inskripzio-kuota ordainduta.

Izena emateko epea 2026ko abenduaren 15ean, eguerdiko 12:00etan,
irekiko da eta 2027ko urtarrilaren 30ean amaituko da. Izen-ematea

www.kronoak.com webgunean egin behar da. Egunean bertan ere izena

emateko aukera egongo da, plazak agortu ez badira. Ordainketa eskudirutan
egin beharko da.
Debekatuta dago izena eman gabe edo beste pertsona baten

identitatea ordeztuz, proban parte hartzea.

NOLA EGIN IZEN-EMATEA?

Parte hartzaile guztiek www.kronoak.com webgunean sartu eta Kros Txikian
izena emateko eskatzen diren datuak bete beharko dituzte. Nortasun Agiririk
ez duten haurrek, NANa sartzeko eskatzen den atalean, "Adin gutxikoa”

hautatu behar dute.

4.- OPARIA ETA HAMAIKETAKOA

Parte hartzaile guztiek opari zozketan parte hartuko dute.


http://www.kronoak.com/
http://www.kronoak.com/

Eguneko ekintza guztiak amaitu ostean, hamaiketako polita eskainiko
da.
5.- INGURUMENA

Herri Ametsa Talaia Kros Txikia Uliako ingurune naturalean barrena egiten da.
Beraz, ezinbestekoa da natura zaintzea eta errespetatzea.
Parte-hartzaile guztiek honako arau hauek bete beharko dituzte:

« Ingurumena errespetatzea: natura, landaredia, animaliak eta
inguruko ondare naturala zaintzea eta ez kaltetzea.

- Ibilbidea errespetatzea: antolakuntzak zehaztutako ibilbidetik joatea,
inguruko landaredia eta natura ez kaltetzeko.

« Zaborrik ez botatzea: hondakinak, bilgarriak, janari-hondarrak eta
bestelako materialak lurrera ez botatzea. Hondakinak norberak jaso eta
dagokion edukiontzira botatzea.

« Jokabide arduratsua izatea: ingurune naturala errespetatzea eta

bertan bizi diren animaliei eta landarediari kalterik ez eragitea.

6.- SEGURTASUNA

Boluntarioen eta Gurutze Gorriaren laguntzarekin, antolakuntzak
beharrezko segurtasun-neurriak hartuko ditu Kros Txikia behar bezala
burutzeko.

Antolakuntzak eskubidea izango du ibilbidea aldatzeko edo proba bertan
behera uzteko, eguraldi-baldintzek edo bestelako egoerek hala eskatzen
badute. Proba bertan behera geratuz gero, inskripzioaren zenbateko osoa

itzuliko zaie parte-hartzaileei.

7.-ERANTZUKIZUNA

Kros txikian izena ematen duten haurrek gurasoen edo legezko tutoreen
baimenarekin parte hartuko dute. Gurasoek edo legezko tutoreek ziurtatu
beharko dute haurrak jarduera egiteko osasun-baldintza egokiak dituela, eta
parte-hartzea eragotz dezakeen edo segurtasunerako garrantzitsua izan
daitekeen edozein egoeraren berri emango diote antolakuntzari. Parte-
hartzaileek eta haien gurasoek edo legezko tutoreek kros txikiaren ezaugarriak

eta jarduerak berezko dituen arriskuak kontuan hartu beharko dituzte.



Antolakuntzak erantzukizun zibileko asegurua izango du, eta baita
parte-hartzaile bakoitzarentzat istripu-asegurua ere, dagozkion
polizen estalduraren eta baldintzen arabera. Antolakuntzak, hala ere,
indarrean dagoen araudiak ezartzen dizkion betebeharrak bete beharko ditu.

Azkenik, parte-hartzaile guztiek istripuren bat edo larrialdiren bat gertatuz
gero, ahal duten neurrian, kaltetutako pertsonei lagundu beharko diete, eta
antolakuntzako arduradunei ahalik eta azkarren jakinarazi beharko diete

gertatutakoa.

8.- IRUDI ESKUBIDEAK

Parte-hartzaile bakoitzaren gurasoek edo legezko tutoreek baimena emango
dute antolatzaileek kros txikian ateratako argazkiak eta bideoak ikastolaren
webgunean, sare sozialetan eta komunikazio-euskarrietan argitaratzeko,

indarrean dagoen araudia betez.

9.- DATUEN BABESA

Parte-hartzaileen datu pertsonalak kros txikiaren antolakuntzarako eta
kudeaketarako soilik erabiliko dira, indarrean dagoen datuen babesari buruzko
araudia betez. Datu horiek ez dira beste helburu batzuetarako erabiliko,

horretarako legezko oinarririk ez badago.

10.- ARAUTEGIAREN ONARPENA

Herri Ametsa Talaia Kros Txikian parte hartzeak araudi honetan jasotako
arauak onartzea dakar. Adingabeko parte-hartzaileen kasuan, araudiaren

onarpena haien gurasoei edo legezko tutoreei dagokie.

ARGIBIDEAK

@: 943 393 520

Emaila: kirolkomisioa@herriametsa.eus


mailto:kirolkomisioa@herriametsa.

